
లును, సమద వేతండశుండావితానచాంచల్యదానసన్నాహు లగుబాహులును, జగదభయవితరణశరాసనాకర్షణపురస్సరణసంజనిత కీర్తిపుంజమంజిమవిశంకాకారి హీరకంకణాలంకృతప్రశస్తంబు లగుహస్తంబులును, విపులతరకవాటవిఘటనాతిదక్షంబు లగువక్షంబులును, సింహసంహననత్వయాథార్థ్యబోధావధాను లగుకౌనులును, జలభ్రమీవిభ్రమప్రదాయిగంభీరిమాభిశోభు లగునాభులును, నంతరీపంబుల నకూపారంబుల ముంపఁజాలు నతివర్తులాకృతీఘనంబు లగుజఘనంబులును, సకలభువనజలజనయనామానవప్రనిర్భేదనప్రోద్యమాన శీలికేలినీరమణపాణికీలితగదాయుధానుకారచారువు లగునూరువులును, సంతతస్ఫర్ధాధురీణతూణీరజాతానీతశరసంఘ లగుజంఘలును, నభినవప్రవాళముల నధ్యుషితసాలమ్ములు గావించు చంచదారుణ్యశరణమ్ము లగుచరణమ్ములును, మెఱయ సరయగమనంబులతో యాగభాగంబులకుఁగా ము న్ననుశ్రుతచ్యవనజటిలధౌరేయు లగునాశ్వినేయు లన గాధేయు వెంబడి నడచు నభిరామలక్ష్మణు లగురామలక్ష్మణు లాత్మీయరామణీయకనిరీక్షణ క్షణత్వరాసమారుహ్యమాణకాంచనప్రాసాదమంచోపరిప్రవేశ పౌరశాతోదరినిశాతదృక్కోణరుచిగణవిసార్యమాణదరవికసదుత్పలపలాశ వర్గం బగు రాజమార్గంబు నంఘ్రితలకలితహలకులిశకలశతామరసచామరపతాకాతపత్రాదిరేఖాంకంబుల నలంకరించునవసరంబున.

రాముఁడు శివుని విల్లు విఱుచుట




	సీ.	
ఘనరేఖతో ఘనాఘనరేఖ చెలి గాఁగ మెఱుఁగుఁజామనిచాయమేనివాని

రాజీవపత్రేందిరాజీవదాయి గ దోయి నాఁ జనుకన్నుదోయివాని

రాకారమాసోదరాకారసౌందర్య మోముచక్క నిముద్దుమోమువాని

యుగలీల నిభహస్తయుగలీలలితరీతి కేలికయగు కేళికేలివాని



	 







	గీ.	
దరము చెలువంబుఁ దఱుముకంధరమువాని, నరరి నురరీకరించు పేరురమువాని

రాము సౌమిత్రిమైత్ర్యభిరాముఁ జూచి, పౌరులు భజించి రక్షిసాఫల్య మపుడు.

	మ.	
పొలయల్క న్ముడిగొన్నభూమిజనతద్భ్రూవల్లిచే మారచా

పలతాటంకృతి దోఁప రాముఁ డది సైఁపం జలియో శూలిబ

ల్విలు మోపెట్టి తదీయభంగసమయావిర్భూతనాదార్తి దై

త్యులఁ దార్ప న్మునివెంట నేగె నిమివంశోత్తంసునాస్థానికిన్.

"https://te.wikisource.org/w/index.php?title=పుట:Chanpuramayanam018866mbp.pdf/63&oldid=315680" నుండి వెలికితీశారు

		 ఈ పేజీలో చివరి మార్పు 15 అక్టోబరు 2020న 23:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

